
 4  DERRIGORREZKO BIGARREN HEZKUNTZA 
 4. mailako AUKERAGAIAK 

 ✓  ATZERRIKO BIGARREN HIZKUNTZA: FRANTSESA 

 ZERGATIK? 
 Europar  Batasuneko  gomendioa  da,  gazteek  atzerriko  bi  hizkuntza  ikastea  Batxilergoa  edo  Erdi  Mailako  ziklo 
 bat bukatu baino lehen. 
 Beraz, frantsesa bigarren atzerriko hizkuntza bezala ikasteak  aukera  asko emango dizkigu: 

 1.  Eleaniztasuna  eta konpetentzia linguistikoaren garapena. 
 2.  Europar Batasunaren helburuekin bat etortzea atzerriko bigarren hizkuntza bat garatzean. 
 3.  Hizkuntzaren bidez, bertze kultura eta bizimoduak ezagutzea  oso aberasgarria da garapen pertsonalerako. 
 4.  Ohitura  eta  ikuspuntu  arrotzak  begirunez  hartzeak  pertsonaren  heziketa  osoa  indartzen  du  eta  aldi  berean, 

 posible egiten du norberarena baloratzea. 
 5.  Hizkuntzak  ezagutzeak  bere  abantailak  ditu  lan  munduan  .  Lanpostu  askotan  ezinbestekoa  da  eta  bertze 

 zenbaitetan mailaz igotzeko edo soldata hobeak irabazteko aukera ematen du. 
 6.  Bidaiatzearen  gozamena gure eskura jartzen du eta  giza harremanak  sustatzen ditu. 
 7.  Europarrak  izateari  etekina  ateratzen  ahal  diogu  Europar  Batasunaren  prestakuntzarako  programetan  parte 

 hartuz:  bekak  ,  praktikak Frantziako enpresetan eta  abar. 
 8.  Honek  guztiak  garrantzi  berezia  du  eskualde  honetan  .  Frantzia  gertu  egonik,  frantsesa  ikastea 

 erakargarriagoa  da,  eskolan  ikasitakoa  kalean  praktikatzeko  aukerak  badaudelako.  Eta  noski,  etorkizunean 
 lana  aurkitzeko baliagarria  suertatuko zaielako ikasleei. 

 METODOLOGIA 

 Gure  helburua  ikasleek  DBH4  eta  Batx2  bukatzean  hizkuntza  lantzen  jarraitzea  da,  eta  atzerriko  hizkuntzak  ikasteko 
 motibazioa  sustatzea..  Horretarako  metodologia  inklusiboa  erabiltzen  dugu  eta  dibertsitatea  tratatzen  dugu,  ikasle 
 bakoitzaren  garapena  ziurtatuz  bakarka  zein  talde  lanean,  eta  proiektuka  lan  egiten  dugu  ikasleek  oinarrizko 
 baliabideak frantsesez lortzen dituzten heinean. 

 DBH1  : oinarrizko hiztegia barneratzen saiatzen gara,  eta bikoteka zenbait lan egiten hasten dira. 
 DBH2  : Frantziako ikasleekin gutun trukaketa zuzenak  egiten hasten dira. 
 DBH3  :  HIZKUNTZA  ESKOLA  lantzen  dugu  eta  Etwinning  programan  parte  hartzen  dugu.  Gero  eta 
 proiektu zabalagoak lantzen ditugu, hizkuntza maila garatzen doan heinean. 
 DBH4  BATX1  eta  BATX2  erabat  proiektuka  lantzen  dugu  gaia  eta  Frantzian  kokatutako  ateraldiak 
 sustatzen  ditugu.  2023-24  ikasturtean  Toulousera  eta  Bordelera  joan  gara.  Batx1en  HIZKUNTZA  ESKOLA 
 ere lantzen dugu. 

 EMAITZAK 

 -  Ikasle  bakoitzaren  ikasteko  erritmoa  errespetatzen  eta  indartzen  da  .  Orohar,  ikasleek  aukera  hauek 
 dituzte Frantsesa ikasten badute: 
 DBH1, DBH2, DBH3 ikasturtea Frantzian ikasteko aukera 
 DBH3:  Hizkuntza eskolako frantseseko A2 titulua lortzea 
 BATX1: Hizkuntza eskolako frantseseko B1 titulua lortzea 

 ✓  DIGITALIZAZIOA 

 Digitalizazioa  ikasgaiak  erantzuten  dio  egungo  gizarteak  informatzeko,  erlazionatzeko  eta  ezagutza  sortzeko  duen 
 modura  egokitzeko  beharrari,  eta  ikasleei  laguntza  ematen  die  asetzen  pertsonen  bizitzan  eta  gizarte  eta  kultura 
 digitalaren funtzionamenduan pixkanaka sortu diren beharrak, izan banakakoak, izan kolektiboak. 

 OINARRIZKO JAKINTZAK lau bloketan antolatuta daude: 

 1)  Gailu  digitalak,  sistema  eragileak  eta  komunikazio  sistemak:  Gailu  digitalen  eta  haien  gailu 
 konektatuen  arkitektura  eta  osagaiak  (hardwarea)  ezagutzea  nahiz  sistema  eragileak  instalatzea  eta 
 konfiguratzea (softwarea) da abiapuntua. 

 2)  Ikasteko  ingurune  pertsonalaren  digitalizazioa:  ikasleek  informazioa  bilatzeko,  hautatzeko  eta 
 artxibatzeko,  eduki  digitalak  sortzeko  eta  informatikaren  bitartez  programatzeko,  eta  ikaskuntzak 
 elkarlanean  egiteko  eta  horiek  zabaltzeko  ezagutzak  bereganatuko  dituzte  informazioarekiko  jarrera 
 kritikoa mantenduz eta egile eskubideak eta jabetza intelektuala errespetatuz. 

 3)  Segurtasuna  eta  ongizate  digitala:  ikasleek  ingurune  digitaletan  aritzeko  prebentzio  neurriak  ezagutzea 
 eta  inplementatzea,  gailuek,  datuek  eta  pertsonek  jasaten  ahal  dituzten  arriskuei  eta  mehatxuei  aurre 
 egiteko. 

 4)  Herritartasun  digital  kritikoa:  honen  helburua  da  ikasleek  gogoeta  egitea  sarean  egiten  dituzten 
 interakzioei  buruz.  Horretarako,  kontuan  hartu  beharrekoak  dira  adierazpen  askatasuna,  interakzioetan 
 lehentasuna  izan  behar  duen  etiketa  digitala,  lizentzien  erabilera  zuzena  eta  partekatutako  baliabide 
 digitalen jabetza intelektuala. 

 METODOLOGIA: 

 Lankidetzarako  programa  eta  zerbitzu  ezberdinak  erabiliko  ditugu,  talde  lanaren  eta  jakintza  kolektiboaren 
 garrantzia azpimarratzen. Egin beharreko guztia klase orduetan eginen da modu praktiko batean. 

 ✓  BIZKARRA ETA RAKISAREN PRESTAKUNTZA ETA ZAINTZA 

 Institutu  mailan  azken  urtetan  gure  Departamentu  mailan  egindako  balorazioan,  gero  eta  ikasle  sedentario  gehiago 
 badago,  Gorputz  Hezkuntzako  klasetatik  kanpo  inongo  ariketa  fisikorik  egiten  ez  dutenak.  Etxabeetan  pasatzen 
 dituzte  gero  eta  ordu  gehiago,  eta  bere  aisialdi  erak  gero  eta  geldoagoak  dira.  Ondorioz,  errendimendu  fisikoko  maila 
 behititzen doa regresio nabarmenan. Errendimendu fisikoa, osasunarekin daukan loturaren ikuspegitik ulertzen dugu: 

 Indar  falta  osteoartikularki  sumatzen  da:  bizkarreko  arazoak  (lunbalgiak,  bizkarrezurrako  okerdura  patologikoak: 
 eskoliosiak,  lordosi-zifosi  haundiegiak,  zerbikalgiak...),  giltzadura  ahultasuna:  horkatilak,  sorbaldak  eta  batez  ere 
 belaunetakoak (nesketan nabarmenagoa). Honetan zentratuko gara 4 DBHn. 

 3.  EDUKIAK. 

 1. gai multzoa: gorputz jarrera. 
 2. gai multzoa: indarra 
 3. gai multzoa: jarduerak naturan. 
 4. gai multzoa: zirkoko trebetasunak. 
 6. gai multzoa: banakako eta taldekako kirolak. 

 ✓  INGELESEKO B1 MAILA PRESTATZEN 

 JUSTIFIKAZIOA ETA HELBURUAK 

 Gaur  egun  ingelesa  ikastea  oso  garrantzitsua  dela  argi  dago.  Arlo  pertsonal  batean,  jende  eta  kultura  desberdinak 
 ezagutzeko  aukera  eskeintzen  du  eta  hartu-eman  interkultural  horretan,  gure  garapen  pertsonala  ahalbidetzen  du  . 
 Hortaz  gain,  gaur  egungo  lan  munduan  ezinbesteko  baldintza  bihurtzen  ari  da  ingelesezko  prestakuntza  maila 
 egoki bat edukitzea, baita maila horri dagokion titulu ofiziala ere. 

 “Ingeleseko  B1  maila  prestatzen”  ikasgaiaren  helburu  nagusia  NAUHEO  -k  (Nafarroako  Urrutiko  Hizkuntza  Eskola 
 Ofiziala-k)  bigarren  hezkuntzako  ikastetxeei  eskeintzen  dien  programaren  bidez,  gure  ikasleei  etorkizunean  hain 
 beharrezkoak  izango  dituzten  prestakuntza  eta  titulazioak  eskuratzen  laguntzea  da  .  Hortarako,  komunikaziorako 
 derrigorrezkoak  diren  gaitasunetan  trebatuko  ditugu  ikasleak:  entzundakoaren  ulermenean,  ahozko  adierazmen  eta 
 elkarreraginean, irakurriaren ulermenean eta idatzizko adierazmenean. 

 EDUKIAK ETA METODOLOGIA 

 Ikasturtean  zehar  batez  ere  ahozkotasuna  eta  entzumena  hobetzeko  edukiak  landuko  dira  ,  baita  eduki 
 soziokulturalak,  hiztegikoak,  gramatikakoak,  ortografiakoak...  ere.  Hortarako  erabiliko  den  metodologia  gehienbat 
 komunikatiboa  izango  da,  ebaluaketetan  zehar  proiektuak,  role-play  ariketak,  B1  azterketa  ofizialaren 
 simulakroak,  material  errealeko  (BBC,  podcasts,  videocasts...)  ikus-entzunezko  jarduerak  teknologia  berrien 
 bidez  ...  aurrera  eramanez.  Edukien  lanketa  honetan,  ikaslearen  inplikazioa,  bere  lana  eta  jarrera  ren  bidez 
 erakutsiko duena  ,  behar-beharrezkoa da. 

 ✓  MUSIKA 
 ZERTARAKO? 

 ●  Pertsona hobeak izateko. 
 ●  Nerabezaroan ditugun konplexu eta beldurrei aurre egiteko, lotsa gainditzen ikasteko. 
 ●  Talde lanak duen garrantziaz jabetzeko, norberaren esfortzutik abiatuta. 
 ●  Gure gorputzaren eta espazioaren jabe izateko. 
 ●  Gizartean musikak duen garrantziaz ohartzeko. 
 ●  Hezkuntza integrala lortzeko. 

 HELBURUAK 

 Bigarren  hezkuntzan  eskatzen  diren  gaitasunak  edo  konpetentzia  espezifiko  guztiak  lantzea  da  helburu  nagusia. 
 Norberaren lanetik abiatuta talde lanean aritzea eta sormena lantzea izanen ditugu helburu. 

 EDUKIAK 

 ●  XX  eta  XXI.  mendeetako  musika  ulertu  eta  ezagutu,  garai  horietako  estilo  eta  leku  ezberdinetako  kantak 
 jotzen ikasiz (pop, rock, folk, reggae…). 

 ●  Musika tresna ezberdinak jotzen ikasi: bateria, bajua, kitarra elektrikoa, teklatua, ukelelea… 
 ●  Ahots teknika landu. Mikrofonoarekin abestu. 
 ●  Gorputz adierazpena. Koreografiak sortu. 
 ●  Gorputz perkusioa. 
 ●  Ikasturtean zehar kontzertuak eskaini. 
 ●  Eszenografia eta musikaren gestioa. 
 ●  Eszenatoki batera igotzeak suposatzen duen beldurra gainditzen ikastea. 

 METODOLOGIA 

 Guztiz  praktikoa.  Ikasleak  mugimenduan  egoten  dira  klase  guzietan,  batzuetan  ikastetxeko  eremuan  barrena,  ez 
 klasean bertan. Garrantzitsuena talde lana da, norberaren aportazioak ezinbestekoak direlarik. 

 ✓  ADIERAZPEN ARTISTIKOA 

 Adierazpen  Artistikoa  ikasgaian  prozesu  kognitibo,  kultural,  emozional  eta  afektibo  batzuk  lantzen  dira,  eta  horiek 
 guztiak pentsamendu sortzaile berean uztartzen dira, elkarri eraginez. 

 Ikasgaiak  aukera  ematen  du  teknika  artistiko  nagusiekin  esperimentatzeko,  eta  laguntzen  du  adierazpen  gaitasuna, 
 sormena,  pentsamendu  dibergentea  eta  berrikuntza  garatzen.  Gainera,  Batxilergoari  begira  marrazketa  aldetik 
 irekitzen diren bi bide nagusiak landuko dira:  Marrazketa  Teknikoa  eta  Marrazketa Artistikoa  . 

 EDUKIAK 

 1.  Marrazketa Teknikoa: 
 -  Oinarrizko geometria (zuzena, elkartzutasuna eta proportzionaltasuna) 
 -  Irudi geometrikoak (Poligonoen trazaketa) 
 -  Ukitzaileak 

 2.  Adierazpen Artistikoa: 
 -  Bolumena  marraztu  (argiluna  erabiliz,  objektuak,  pertsonak  eta  Eraikinak)  teknika  ezberdinak 

 erabiliz 
 -  Kolorearen adierazpena (kolorearen erabilera, kolorearen psikologia) 
 -  Ikusentzunezko lengoaia ezagutu eta landu 

 METODOLOGIA 

 Lana praktikoa izanen da, ariketa eta proiektuen entregen bitartez. 

 ✓  PRESTAKUNTZA ETA ORIENTAZIO PERTSONAL ETA PROFESIONALA 

 Prestakuntza  eta  Orientazio  Pertsonal  eta  Profesionala  Derrigorrezko  Bigarren  Hezkuntzako  laugarren  mailako 
 aukerako  ikasgaietako  bat  da.  Ikasleei  aukera  ematen  die  beren  buruaren  ezagutzan  sakontzeko,  beren  dohain 
 pertsonalei  balio  potentziala  aitor  diezaieten,  eta  hurbil  daitezen  giza,  gizarte  eta  kultura  portaeren  azterketarekin 
 lotutako  zientzien  esparrura.  Inguruan  dituzten  prestakuntza  eta  enplegu  aukerak  erakusten  zaizkie,  errealitatea 
 ezagutuz  errazagoa  izan  dadin  beren  bokazioari  eta  ibilbide  akademikoari  buruzko  erabakiak  hartzeko 
 prozesua,  etorkizuneko proiekzio profesionalarekin  . 

 Oinarrizko jakintzak hiru bloketan antolatuta daude. 

 1)  Gizakia  eta  autoezagutza  :  gizakiaren  ezagutza  lantzen  da,  eta  hari  heltzen  dio  psikologiarekin, 
 antropologiarekin eta soziologiarekin lotutako giza zientzien eta gizarte zientzien ikuspegitik. 

 2)  Helduarorako  prestakuntza  eta  orientazio  pertsonal  eta  profesionala  :  Bigarren  blokea  helduarorako 
 prestakuntza  eta  orientazio  pertsonal  eta  profesionalari  lotuta  dago,  eta  honako  hauek  eskaintzen  dizkie 
 ikasleei:  euskarri  bat  beren  eta  besteen  dohain  pertsonalei  buruzko  autoezagutza-ariketa  bat  egiteko  premiari 
 erantzuteko;  inguruko  prestakuntza  eskaintza  ezagutzeko  eta  ikaskuntza  ibilbideen  kudeaketa  optimizatzeko 
 prestakuntza  akademiko  eta  profesionalerako  orientazioa;  lan  testuinguruen  esplorazioari  lotutako  lanbide 
 orientazioa,  lagunduko  duena  ezagutzen  lan-merkatuaren  funtzionamendua,  enplegu  moduak  eta 
 ekintzailetzaren  garrantzia,  eta,  baita  ere,  teknologia  eta  tresna  digitalak  txertatzeari  lotutako  gaiak,  lan 
 aukerak aurkitzeko duten erabilgarritasunaz jabetuta. 

 3)  Proiektu  pertsonala  eta  akademiko-profesionala  eta  lana  modu  aktiboan  bilatzen  hastea  :  azken  blokea 
 lotuta  dago  orientazio  pertsonal,  akademiko  eta  profesionalerako  proiektu  bat  diseinatzeari,  eta  balioko  du 
 lana  modu  aktiboan  bilatzea  zer  den  ulertzen  hasteko.  Proiektua  osatzen  duten  planei  konpetentzietan 
 oinarritutako  ikuspegi  praktiko  batetik  heltzen  zaie.  Ikuspegi  horrek,  bada,  laguntzen  du  planak  modu 
 progresiboan egiten, ikasturtean zehar ikaskuntzetan noraino sakontzen den ikusita. 

 ✓  FILOSOFIA 
 JUSTIFIKAZIOA 
 DBH  4-ko  Filosofia  aukerako  ikasgaia  Pentsatzen  ikasi  (DBH1)  ikasgaian  landutako  horretan  sakontzera  dator,  eta 
 Batxilergo 1. mailako Filosofiari sarrera edo hurbilketa bat egitera. 
 Hezkuntzaren  helburuen  artean  herritarren  autoezagutzan  eta  gaitasun  kritikoan  sakontzea  daude,  bizi  garen 
 mundu  konplexu  eta  aldakorra  ahalik  eta  argien  ulertu  eta  honekiko  dugun  erantzukizunaz  jabetzeko.  Mundu  hobea, 
 berdintzaleago,  libreago,  solidarioago,  kritikoago,  baketsuago  eta  ekoarduratsuago  baterantz  urratsak  emateko 
 ikasleen autoezagutzatik abiatuta, gaitasun kritikoa garatu beharra dago. 
 Eginkizun  horretarako  diziplinarik  onena  Filosofia  da  (informazioa  bilatzea,  edukiak  aztertzea,  argudioak  eta 
 azalpenak  berrikustea,  ondorioak  ateratzea,...).  Ikasgaiaren  programazioa  modu  irekian  planteatzen  da,  ikasleen 
 interesetara edota gaurkotasun gaietara bideratua. 
 Nolanahi  ere,  ikasgaiaren  alderdi  praktikoa  lehenetsiko  da:  ikasleak  prestatzea  eztabaidarako,  testuak  sortu  eta 
 aztertzeko,  informazioa  bilatzeko,  ahozko  azalpenak  emateko,  pentsamendua  oinarritu  eta  kritikarako  gaitasuna 
 lantzeko. 

 METODOLOGIA 
 Metodologia  aktiboak  erabiliko  dira:  talde  kooperatiboen  lana,  berdinen  arteko  elkarrizketa,  aniztasunarekiko 
 errespetua,  ikasleen  testuingurura  eta  bizipenetara  hurbiltzea,  arrazoibidea  eta  argudiatzea  lantzea,  taldearen  kohesioa, 
 alderdi sozioemazionalak eta eguneroko arazoak konpontzea, besteak beste. 
 Bitartekoak:  IKT-ak  erabiliko  dira  informazioa  bilatzeko,  talde  lanak  egin  eta  aurkezteko;  oinarrizko  ideiak  biltzen 
 dituzten testuak; filmak edo bideo laburrak, horiek ikusi eta iruzkintzeko, etab. 

